
                 GÜLÜSTANDA TÜRKMEN HALY SUNGATY     
Dokma-daragyñ eriş-argaja kakylan bir tonnadaky baslygyñ sesi, türkmen durmuşynyñ sazly sungatydyr. 
 Haly türkmeniñ ähli durmuşy bilen galtaşyp, uz- balasynyñ haỳaty, şatlygy hem azaby. Şonuñ üstünde ỳagty jahana gelip ỳaşaỳar hem dünỳäden ötỳär. Bu sungat arzyly gelin-gyzlaryñ sep-goşy hökmünde bagtly durmuşuna bezeg goşup, hatda onuñ ỳasly günlerinde hem meỳdiñ daşy bilen gonamçylyga çenli goşulỳar we yzyna dolanyp gaỳdỳär. Şonuñ üçin hem eger haly bu halkyñ stuatsiỳasy bilen baky galmak üçin aladaly hekaỳalarda ỳan-ỳoldaş bolan bolsa, gaty bir geñ zat däl .

Rowaỳatlaryñ habar bermegine görä gadym eỳỳamda Jeỳhun derỳasynyñ kenarlarynda, türkmen taỳpa-tireleriniñ 24 topary ỳaşapdyr. Bu taỳpalaryñ arasynda galmyk atly toparlar pasyklyk we tümlüge uçrapdyr. Olar goñşylarynyñ gazabyna sebäp döredipdirler. Şeỳlelikde goñşulary olary gyrmagyñ ugruna çykỳarlar. Ilki galmyklary gyryp başlaỳarlar. Emma haỳsi bir başy baganalyny gyrjak bolsañ onda türkmeniñ nesline ỳitmek howpy abanỳardy. Çüñki şeỳle bolansoñ il ỳaşulylary maslahat gurap türkmeniñ nesli galmak üçin bir sandyk ỳasapdyrlar. Iki gyz we üç erkek oglany iigu-içgisi bilen sandyga ỳerläp Amy derỳa göỳberipdirler. Olara türkmen halkyñ neslini ỳitgiden halas eder ỳaly haỳsy bir ỳerde sandykdan çykar ỳaly şert döredipdirler. Sandyk birnäçe gije-gündiz suw ỳüzünde ỳüzüp ỳörkä, bir zymyrryk guş ony suwdan çykaryp kenar gyrada ỳerleỳär. Suw gyralary doññuzlaryñ hem ỳerleşen ỳeri hem giñden bir gargy-gamyşly we batgalyk meỳdan bolupdyr. Sandykdaky ỳaşaỳjylar birnäçe wagt doññuzlaryñ ỳatagynda ỳaşap ösümlikler we otlaryñ kökünden eklenipdirler.
 

Olardan nesil emele gelip kem-kemden köpçüligi artypdyr. Şeỳlelik bilen türkmen nesli we olaryñ däp-dessurlary ỳitgiden halas bolupdyr. Ençeme ỳyllardan soñ “Işan gyzy” diỳen sowatly-bilimli bir gyz öz ata-babalarymyzyñ ỳurdyna dolanyp barmagymyzyñ wagty geldi diỳip aỳtỳar. Dolanyp gaỳdanlarynda olary özbekler garşy alyp, öz ata-baba mekanlarynda mekan tutỳarlar. Näçe wagtdan soñ “Işan gyzy” öz kowumynyñ başyndan geçiren hal-ỳagdaỳlaryny bir keỳgiñ dersine ỳazyp geljekdäki nesillerimizi ahwalatymyzdan ägä edeỳli, diỳip maslahat berỳär. Emma köp wagt geçmäni, keỳgiñ dersi çüỳräpdir. Soñ daşa ỳazmagy maksat edỳärler, welin ol hem ỳagyşyñ suwy bilen ỳuwulỳar. Iñ soñy Işan gyzy bu taryhy dessany düşegiñ ỳüzüne nagyş we çitim görnüşde beỳan etmekçi bolupdyr. Elbetde Işan gyzynyñ bu dokan halysy galmandyr. Emma onuñ çiten nagyşlary hatyralarda ỳadygär galyp henize çenli ençeme asyrlaryñ jümmüşünde Işan gyzynyñ bu rowaỳaty türkmen halylarynyñ nagyşlarynda, öz gyzlary we gelinleri tarapyndan tekrarlanyp gelỳär. Bu rowaỳatyñ habar bermegine görä, Işan gyzy derỳanyñ kenar ỳakalarynda näme gören bolsa hala çitipdir. Halynyñ ortasyna göl hem sandygy nagyşlap ỳene-de iki sany nagyş, biri “guş aỳagy” (ỳagny olary halas eden zamyrryk guşuñ aỳagy, ikinjisi bolsa “doññuz burny” ỳagny olaryñ arasynda ỳaşandyklaryny  ỳatlap) nagyşlary çitip dokapdyr. Bu nagyşlar henize çenli şol aỳdylşy ỳaly atlandyrylỳar.

XVIII asyryñ ahyrlaryna çenli “göl” türkmen taỳpa-tireleriñ baỳdaklary hasaplanypdyr. Özleriniñ taryhy gelip çykyşyny unudan taỳpalar eger dokma dokamaklaryny dowam etdirip bilmeselerde, gölleriñ halyda däl-de, kiçi dokmalarda ỳagny torba-çuwallarda dowam etdiripdirler.

Şu günki gün türkmen halylarynyñ ỳüzündäki görünỳän nagyşlar ỳeke-täk ugurly taỳpa-tireleriñ belgileriniñ nyşany bolup, nagyşlar biri-birine çylşyrymly meñzeşlikleri bilen, bu garaşsyz taỳpalaryñ düỳbiniñ bir kökdedigini görkezỳär. Salyr, Salyk ( Saryk), Ärsary, Ýomut we Teke nagyşlaryñ bu meñzeşlikleri, türkmen kowumlarynyñ düỳbüniñ bardygyny we olaryñ tapawutlyklary bolsa, her taỳpanyñ öz ruhy-rowan häsiỳetleriniñ aỳratynlyklaryny görkezỳär.

Türkmen jan damary bolan suw damjasy, gyş-tomus gurlan öỳler, taỳpalar arasyndaky göreş, çarwa hem-de dini ynançlar, gadymy türkmen halylarynyñ nagyş-ỳordumlarynda janlanypdyr. Alym Ponomarewdan alynan maglumatlara görä, “Türkmen nagyşlary dini ynançlara we yrymlara görä çitilipdir. Gözden-dilden goramak ỳa-da jynaza bilen baglanyşykly däp-dessurlara çenli şekilleri görmek bolỳar”.

Türkmen halylarynyñ nagyşlary giỳametr çyzuwynda şekillendirilỳär. Ýöne onuñ gyralarynyñ Eỳran halylaryna meñzeş halatlary bar, Eỳran halylarynda köplenç ortasynda merkezleşdirilen bir nagyş gyralaryndaky nagyşlardan aỳratynlaşdyrylỳar. Emma türkmen halylarynyñ ỳerligi giỳametrinde tertiplenen nagyşlar bilen dolup durỳar. “Eỳranda çitimiñ düwüni iki hili “türki-pars” görnüşde çitilỳär. Türki görnüşde iki erişe düwüp geçirilỳär, türkmenler oña “duwa” diỳỳärler. Parsy görnüşde bolsa ỳüpi bir erişe düwüp ikinji erişiñ astyndan açyp göỳberỳärler, türkmençe oña “ỳara” diỳip atlandyrylypdyr.”

Türkmen halylaryny öwreniji S.M Dudin türkmen we pars halylarynyñ dokalyş usulyny, dokma enjamyny we dokma serişdeleriniñ ulanylyş tärlerini deñeşdirip, Türkmenleriñ halyçylyk senediniñ parslaryñky ỳaly gadymdygyny, özem onuñ özbaşdak kämilleşiş ỳoluny geçirendigini ỳazỳar. Taryhçy O.Gündogdyỳew “Türkmenler halyny kese dokma enjamlary bilen, Parslar bolsa dik dokma enjamlary bilen dokaỳarlar”.

XVIII asyrdan bäri söwda dünỳäsinde ornaşan “Buhara halysy’ diỳen termin ähli Orta Aziỳa halklaryna degişli ulanylypdyr. Rus täjirleriniñ tagallasy bilen Kaspiniñ we Kawkazyñ, Eỳranyñ üsti bilen Ýewropa bazarlaryna aralaşan halylaryñ ykbaly bolsa “Pars halysy” diỳen at bilen bagly bolupdyr. Emma hakykat ỳüzỳnde welin beỳle däldir.

Türkmen halylarynyñ esasyny döredỳän materiỳallar orta ỳän materiỳallar orta erliginde, ulyly-kiçili göllerden ybarat bolup bir hatarda ỳerleşen parallel çyzuwly gyralary ỳerleşỳär. Türkmen halylarynyñ owadanlygy olaryñ gyralarynyñ şekillendirişinde bolup “Älem”, “Gara”, “Uly toprak”, “Uly gara” ỳaly böleklerden ybarat bolỳar. Ösümlikler, tagmalar, gadymy Oguz taỳpalarynyñ uỳỳan awçy guşlarynyñ unguny we her taỳpanyñ özüne mahsus bolan gölleri ỳagny “Salyr göli”, “Ýomut göli”, “Teke göli”, “Saryk göli”,”Çowdur göli”, ỳaly göller hem “Mary göli”, “Dyrnak göli”, “Gapasa göli”, “Gyzyl aỳak göli”, “Tuỳnuk göli”, “Guş göli”, “Owgan göli”, “Täç horoz”, “Penjara ara göli”,”Aknagyş” ỳaly şekillerden ybarat bolỳar. Türkmen halylarynyñ belli görnüşi aşakdakylardan ybarat bolỳar:

1. Goçak-goçun şahy ỳa-da “gyrk goçak” görnüşde,

2. Gulpak (kekil),

3. Aşyk

4. Okgözi

5. Şeri ürküzme simwolỳasy “sary içỳanyñ” nagyşy

6. Dürli awçy guşlar

7. Jüỳje burun

8. Ýürek

9. Älem goşar

10.  Alça 

11.  Türkmen durmuşynda ỳyldyzlaryñ roly bolansoñ ỳyldyzlar hem nagyşlanỳar.

12.  Darak

13.  Dyrnak, ...

“Käwagt bir taỳpa beỳleki bir taỳpanyñ nagyşyny gowy görüp dokaỳar, ỳöne nagyşyñ ady üỳtgedilmeỳär. Mysal üçin: Tekelerden alnan nagyşy ỳomutlar dokasa, oña “Teke nagyş” ỳa-da “Mary göl” diỳip at berilỳär. Ýomutlarda “Gabsa göli”, “Dyrnak göli”, “Guşdyrnak”, “Guş gözi” diỳen nagyşlary iñ belli nagyşlardyr.”

Eỳran türkmenleriniñ arasynda bir halynyñ boỳy üç metrden we ini 2,5 metrden kiçi bolsa oña “Halyça” diỳipdirler.

Haly türkmenleriñ durmuşy bilen bir galtaşypdyr, öỳdäki düşelen haly şol maşgalanyñ taryhy durmuşy hasaplanypdyr. Her bir türkmen öỳüne aỳak basanyñda ilki eñsi bilen gapylyk halyçalary myhmany garşy alỳar. Halyça namazlykda namaz okalyp tördäki çaganyñ sallançagyna çenli halyçadan dokalypdyr. Toỳlarda halylaryñ üstüne haly düşelỳär. Häzirki şkaf-stenkalaryñ deregine torba, garçyn, horjyn, çuwal, ... ỳaly elde dokalan sungatlar peỳdalanypdyr. Çuwal diỳeniñde ol ölçeg hökmünde arpadyr bugdaỳ, undyr mekge ỳaly azyklary saklanylỳan enjam bolupdyr. Klimden we halyçadan dokalan el sumkalar henize çenli peỳdalanylỳar. Olaryñ her haỳsyny gurama, keselik, darak we eriş-argaç bilen emele getirip ỳerli ỳerinde ulanypdyrlar.

Dokma dokalanda ilki gurama gurulỳar. Gurama ỳerde ỳerleşdirilỳär. Başga-da darak, syndy, keseri, keselik, küjügöter, dartgyç, içgeçir, eriş, argaç we serend etmek ỳaly haly gurallary peỳdalanylỳar. Eỳran türkmenleriniñ oba-şäherlerinde ỳörite haly üçin gurallary ỳasaỳan demirçi ussalar bar.

Umuman Eỳran türkmenleriniñ arasynda haly dokamak ỳörite medeniỳete öwrülipdir. Halyçylar haçanda ilkinji göle düşenlerinde şu aşakdaky setirleri gaỳtalaỳarlar:

                                          “Bäh-bäh almajyk

                                            Häli-şindi galmajyk,

                                            Gökleñe göz agyr,

                                            Gyzyllara iç agyr.

Türkmen gyzlary darak kakanlarynda şeỳle setirleri beỳan edỳärler:

                                             Çalyñ-çalyñ gyzlar

                                             Öz öymiziñ saglygyna,

                                             Öz öỳmiziñ içinde,

                                             Öz dädemiñ saglygyna,

                                             Öz dädemiñ baş ogly,

                                             Akbalykçy aş ogly,

                                             Çal, çal, çal,

Türkmensährada aỳal-gyzlar dokma dokanlarynda özara bäsleşik hem geçirilỳär. Olar bäsleşik geçiren wagtlarynda şu aşakdaky setirleri toparlaỳyn şygar edip aỳdỳarlar:

                                               Çal, çal, çal çaỳşyk,

                                               Bizden galan gözi gyỳşyk,

                                               Nawymyzyñ aỳnegi,

                                               Geçimiziñ toỳnugy,

                                               Gapymyzda bagymyz,

                                               Iki mertebe tamymyz,

                                                Çal,çal,çal çaỳşyk

                                                Bizden galan gözi gyşyk.”

Haly dokalyp oturylan wagty bir kişi halyçylaryñ ỳanyna gelse halyçylar onuñ goluna nahy dañmaga hukugy bar. Nahy dañylan kişi olary pul we iỳmit bilen meşgullanar ỳaly pul tölemäge borçly bolup durỳarlar. Eger halynyñ erişleri gyrylagan bolsa bir alaja ỳüp bilen düz hem kömür goỳulyp gaplanan matany halynyñ öñüne dañyarlar.

Eỳranly ussat halyçylar bu nepis senediñ inçe syrlaryny hemem tejribelerini nesilden nesile geçiripdirler. El halylaryny dokamagyñ tilsimleri örän çylşyrymly bolupdyr. Hatda ỳüplük üçin ỳüñi alynỳan dowarlaryñ näçe ỳaşyndadygy şyndadygy agny “garaköl”, “guzyỳüñ”, “düỳeỳüñ”, “Geçiỳüñ”, “toỳnakỳüñ”, “toklyỳüñ”, “Goçỳüñ” ... ỳaly hil babatda, şeỳle hem gyrkymyn wagty ỳagny, ỳazda gyrkylan ỳüñe “ỳazỳüñi” ỳa-da güỳzde gyrkylan ỳüñe “güỳz ỳüñi” diỳip biri-birinden tapawutlandyrypdyrlar.

Şeỳle bir taryhy dessanlardan we wakalardan gözbaş alyp gaỳdan halyçylyk sungaty Eỳran türkmenleriniñ durmuşynda dürli öwüşgünler bilen ähli taraplaỳyn rol oỳnap gaỳdypdyr. Soñky döwürlerde bolsa türkmenleriñ arasynda halyçylyk däbi ỳerli ykdysadyỳet meselesi bilen baglanşykly bolup durỳar.

Eỳranyñ halyçylyk senedine Türkmensähradaky türkmenleriñ oña goşỳan goşandyny örkezilen dannylar şaỳatlyk edỳär.

Türkmenleriñ meşhur halylarynyñ dokalỳan ỳeri Kümmetkowus bolup durỳar. Kümüşdepe, Bendertürkmen, Hojanepes, Gargy, Omçaly we Akgala ỳaly etrap-şäherlerde özboluşly ỳomut halylary dokalỳar. Eỳranda şa düzgüni wagtynda wagtynda halyçylyk senedine berilỳän üns gowşaldy. Uly zähmet siñdirilen nepis halylar alypsatarlar tarapyndan deger-degmez baha satyn alynỳardy. Şonuñ üçin halyçylar halyny iki görnüşde dokamaly bolỳardylar. Olara biri-birinden “Tutlyk haly” we “Satlyk haly” diỳip tapawutlandyrylỳar.

Hatda 70-nji ỳyllarda Türkmensährada türkmen halyçylygy has pese düşürỳärler. Dört sany ussat halyça 8-9 aỳyñ dowamynda dokan 5x7 metrlik halysy üçin bary ỳogy 20 müñ tümen hak tölenipdir. Söwdagärler we alypsatarlar bolsa şol halylary Eỳran bazarlarynda 100 mün tümenden satypdyrlar.

Ýokarda belläp geçişimiz ỳaly tutlyk hala, el haly hem diỳipdirler. Onuñ sebäbi atlandyrylşyndan mälim bolşy ỳaly bu görnüşdäki haly-halyçalary bir içeri maşgalañ gyzy öz geljegi üçin niỳetlenip dokaỳarlar. Ony dokamak üçin gurp ỳagdaỳy hem göz öñünde durỳar. Gurply maşgalalar onuñ hütdesinden gelse-de, gurpsyz maşgalalar tutlyk halynyñ ỳany bilen satlyk haly-halyçalary dokap satmak bilen el halynyñ materiỳallaryny üpjün edỳärler. Satlyk haly bilen tutlyk halylaryñ hili tapawutly bolup durỳar. Sebäbi satlyk halylary çalt dokalyp, satmak üçin niỳetlenendir. Beỳleki bir tarapdan Eỳran türkmenleriniñ arasynda köp maşgalalar diñe haly-halyça dokap satmak bilen gün-güzeranyny geçirỳärler. Şonuñ üçin Eỳranda bu sungat bazar ykdysadyỳetinde söwda gatnaşyklarynyñ uly göwrümini eỳeleỳär. Şol söwda aragatnaşyklarda dürli eksplutatsiỳalar hem bolman duranok.

“Resmi maglumatlara görä, 70-nji ỳyllaryñ ahyrynda ỳurtda çagalary hasaba almanyñda 200 müñ sany professional halyçy bardy. 1964-nji ỳylda Türkmensährada 231 sany haly fabrigi bolup olardan 21000 inedogrul metr haly dokalypdyr”.

Ýaş alym G.Jumamyradowyñ berỳän maglumatyna görä, “Eỳran I 1961-1962-nji ỳyllarda haly eksportyndan 95 milliard real, 1972-nji ỳylda 26,6 milliard real peỳda gazanypdyr.”

Tähran taỳms gazỳetiniñ 1990-njy ỳylyñ 1244-nji iunyndaky habarlaryna görä, Horasan haly sehlerinde 300 mün töweregi adam işläp, olar her ỳylda 1,5 million inedowul metr haly dokaỳarlar. Bu halylar, esasanam, türkmen halylary ỳewropa bazarlaryna, Germaniỳa, Italiỳa, Şweỳsariỳa, Angliỳa, Ýaponiỳa ỳaly ỳurtlara satylỳar. Eỳranyñ Horasan arkaly edỳän eksporty 600-700 million dollara barabar, Eỳranyñ gümrükhana gullugynyñ habaryna görä 1993-nji Gurbansoltan-Türkmenbaşy aỳlarynda Eỳran haly we haly önümleriniñ 13234 tonnasyny eksport edip ondan 44210 million real (631,5 million dollar) girdeỳji gazanypdyr.

1960-1970-nji ỳyllarda Muhammetreza Pählewi metjitlerdäki ahun-mollalara dini karar boỳunça berilỳän “wakf” girdeỳji sandyklaryny döwletiñ hasabyna göỳberip, mollalary bolsa harby gulluga çagyrmak bilen bu jemgyỳetiñ köp azaba düşmegine sebäp boldy. Olar bolsa öz gün-güzeranlaryny dolandyrmak üçin işlemeli boldular. Şonuñ üçin bu jemgyỳet hemişe ỳeñil ỳaşap gaỳdan bolsa, indi hem ỳeñil işler bilen meşgullanmaly boldular. Ahun-molla köpçuliginiñ esli agzasy haly-halyça söwda alyp satarçylygyna baş goşdular. Şonuñ üçin türkmenleriñ arasynda haly-halyça söwda gatnaşyklary bilen meşgullanỳan jemgyỳetiñ esli bölegi mollalardan ybarat boldular. Olar gurpsyz maşgalalara haly materiỳallaryny karzyna ỳagny “dokap-sataryna” berip, hem-de haly dokalyp kesilende şol ỳere getirilip berilmeli kada boỳunça işleỳärdiler. Satlyk halylary çalt dokap çykarmak üçin onuñ arasyndan göỳberilỳän argajyñ sanyny köpeltỳärler. Netijede, haly hil taỳdan pes derejä düşỳär. Sebäbi eger dokmaçy şeỳle kadada dokamasy ykdysady taỳdan zyỳan çekỳär halyça ony “wagt” hemem haly materimateriallaryny ỳitirmesizlik üçin edỳär.

Ikinji bir tarapdan halylaryñ ỳüñ we eriş materiỳallary himiki reñkler bilen reñklenỳär. Beỳle materiỳallar bilen dokalan haly bazar ykdysadyỳetinde pes derejä düşỳär. Öñki döwürlerde bolsa boỳaglar naryñ gabygy, naryñ dänesi we şoña meñzeş tebigy ösümlikleriñ peñklerinden peỳdalanypdyrlar.

“Doktor Nalen Türkmeniñ aỳtmagyna görä, 1860-njy ỳyldan soñ tebigy boỳaglaryñ ỳerine emeli boỳaglar ulanyp ugrapdyrlar we galapyñ halatda türkmen halylarynyñ durkuny, hilini pese gaçyryp başlapdyrlar.”.
 

Umuman aslynda ỳüpekler badam we hoz agaçlarynyñ kökünden, nardan we pisseden alynỳan boỳaglar hem-de narynç, gyzyl-mele runas köküne boỳalan bolsa soñky döwürlerde olaryñ ỳerini himiki boỳaglar tutup ugrady. Şonuñ üçin 1880-nji ỳylda mineral boỳaglary Eỳrana getirip satmagy gadagan edỳän perman çykaryldy.

Umuman Eỳran boỳunça halyçylyk sungatyñ bir bölegi maỳadarlaryñ kontrollygynda aỳlanñ kontrollygynda aỳlanỳar. Olar ỳörite hususy fabrikleri döretmek bilen halyçylary aỳlygyna tutup dokatỳarlar. Ýöne türkmenleriñ arasynda beỳle görnüşde däldi, olar içeri maşgalalaryndan köp uzaga çykanok. Oba gelin-gyzlary biri-birine gün salmakda arkalaşỳarlar.

Halylaryñ berkligi we uzak wagtlap saklanmagy onuñ her inedördül santimetrindäki çitimleriniñ ỳygylygyna bagly. Türkmen halylaryndan soñra Eỳran halylary bu görkeziji boỳunça esasy orunda durỳar.

Tähran metbugatynyñ ỳazmagyna görä, Täbriziñ halylarynyñ dokan “Mekge-ỳe-Münewwer (ỳalkym saçỳan mekge)” atly el halysynda Kurhany Kerimdem aỳatlar, birnäçe miniatorlar ussatlyk bilen çitilipdir.

25x25 metr möçberdäki bu hala 100 reñkdäki 88 million çitim çitmek üçin Täbrizli halyçylar üç ỳyl zähmet siñdiripdirler.

“Eỳran halyçylyk senedini dünỳä tanatmakda 1977-nji ỳyldan bäri Eỳran halysynyñ muzeỳi işleỳär. Bu muzeỳler Aşgabatda, Bakuwda, Gamburgda we Waşingtonda bar. Hijri hasabyndan XIII-XiV asyrlara degişli gadymy halylar ol ỳerde haly nagyşlaryny, haly dokamagy, köne halylary dikeltmegi öwredilỳän dersler-de berilỳär”.

Türkmensähranyñ oba-şäherilerinde ỳönekeỳ göze ilỳän zat her öỳüñ gapysyndaky gurlan kepbedäki (Eỳran türkmenleri oña “küme” diỳip aỳtỳarlar) dokalỳan dokma-daragyñ sesleridir. Türkmenlerde köplenç öỳüñ howlusynyñ bir gyrasynda towuk-göle saklanyän kepbe bolỳar. Bu kepbelerde mal-towugyñ ỳanyndan gurama gurap dokma hem dokalỳar. Şeỳle bir ỳagdaỳlarda towuk- jüỳjeler guramanyñ töwereginde enteşip, suwa ỳumşadylyp goỳulan baslyk suwy hem döken halatlaryna gabat gelse bolỳardy. Türkmen gelin-gyzlary şeỳle döreỳän wakalary goşgy bilen beỳan edipdirler:

                                  Elim ỳaryk-ỳaryk, goşarym döwük,

                                 Ýanymda guslady şal gara towuk,

                                  Owal howlukỳardym galan çitime,

                                  Towuk gelip degdi baslyk suwuma,

                                  Garaçommak degsin daỳzam towugyna,

                                   Ertir günortana nardanlyaş towuk.

1993-nji ỳyldaky maglumat boỳuna Gülistan welaỳatyna degişli 62 müñ sany halyçy fabrikleri bar. Şolarda bolsa, 150 müñ dokmaçy işläpdir. Bu fabrikleriñ bir ỳyllyk önümi 0,5 million kwadratmetr haly-halyçalar bolupdyr. Aşakdaky tablisiỳada Gülistan welaỳaty boỳunça fabrikleriñ we ondaky iş dolanjylaryñ sany senagat aỳratynlygynda görkezilỳär.

	Senagatyñ hili
	Fabrikleriñ sany
	Işgärleriñ sany

	Iỳmit senagaty
	138
	1072

	Sellỳuloza senagaty
	127
	1200

	Demir senagaty
	93
	550

	Demirdäl senagat
	80
	1125

	Tekstil senagaty
	50
	820

	Himiỳa senagaty
	11
	200


Aşakdaky görkezilen tablisiỳada Gülistan welaỳaty boỳunça düşek (haly-halyça) önümleriniñ maglumaty şeỳledir.
 

	Şäheristanyñ ady
	Guramalaryñ sany (desga)
	Dokmaçylaryñ sany
	Düşek önümiñ möçberi (kw\m)
	Bir ỳyllyk önümiñ bütewi bahasy

	
	Obada
	Şäherde
	Obada
	Şäherde
	
	

	Kümmetkowus
	18300
	4,575
	45,750
	11,437
	228,747
	22,874,800

	Bendertürkmen
	6,885
	2,294
	17,209
	5,736
	91,788
	7,343,040

	Minudeşt
	11,335
	3,778
	28,337
	9,445
	111,128
	11,112,800

	Gürgen
	4,781
	4,000
	11,952
	10,000
	78,808
	5,516,560

	Alyabad
	4,760
	84
	11,900
	2,100
	56,000
	4,480,000

	Kurtguỳ we Bendergez
	267
	267
	937
	937
	7,320
	732,000

	Jemi welaỳat boỳunça
	46,328
	15,754
	116,085
	39,655
	573,792
	5206,120


Tablisiỳadaky görkezilen maglumatlary okap göreliñ. Mysal üçin Kümmetkowus şäheristanynda gurama desgalaryñ sany obada 18,300 sany bolsa. Şäherde 4,575 sany bolup, dokmaçylaryñ sany obada 45,750 sany bolsa, şäherde 11,437 sany hem-de düşek önümleriniñ möçberi 228,747 kwadratmetr bolsa, onuñ bir ỳyllyk jemi bahasy 22,874,800 real bolup durỳar. Şol sany göz öñüne tutamyzda Kümmetkowus şäheristany 1,3 bütin haly fabriklary we onuñ dokmaçylary bilen bilelikde welaỳatyñ haly-halyça önümünde iñ ỳokary derejede rol alyp barylỳar.

Umuman welaỳat boỳunça türkmensähra ilaty bu ömümi öndürmekde esasy rol alyp barỳarlar. Türkmen halylary özündäki ỳerleỳän nagyşlardyr obỳektleri boỳunça Eỳranyñ beỳleki ỳurtlaryndaky öndürilỳän düşeklere garanyñda ỳokary gymmatlyga laỳyk bolup durỳar. Bu önümleriñ köp bölegi her ỳylda ỳurduñ beỳleki welaỳatlaryna we daşary ỳurtlara satylỳar.

“Jahad-e sazändegi” edarasy haly senagaty saklap ony ösdürmek üçin türkmen dokmaçy-halyçylardan maddy hemaỳat etmek üçin dört sany eldokyn düşekleriñ uly koperatiw bileleşigine 10 müñ sany agzadan köp işgäri bilen döretdiler.

Gülistan welaỳatynda halydan-halyça we gargyn ỳaly dokyn önümlerinden başga-da kilim, palas we keçe ỳaly önümler esasan obahojalyk ilatynda öndürilỳär. Şol ugurda 40 müñ fabrik ỳylda 200 müñ kwadratmetr dürli klim, palas we keçe ỳaly düşekleri öndürilỳär. Öñki döwürlerde türkmenleriñ iñ ähmiỳetli el senagatlary hakda XIX asyrda hem belläpdirler.

“Türkmenleriñ iñ ähmiỳetli el senagat önümleri garaöỳ ( keçeden ỳapynjasy bilen ỳapylỳan gözeneklenen agaçlardan ỳasalỳan öỳ.)”
 haly, atörtgüsi, horjyn, at esbaplary, saryỳag alynỳan gap-gaçlar, egin-eşik, deriden ỳorgan-düşek ỳaly zatlar bolupdyr. Olaryñ bartr edỳän söwdasy boỳunça esasy harytlary keçe, haly, köphyrydarly horasan keçesi, ỳüñden ỳasalan atyñ örtgüsi, akary (Köşegiñ ỳüñünden inçe dokalan mata.), gyzy ỳüñden hem goỳun ỳüñünden dokalan matalar, mebel dokynlary, halyçadan owadan horjyn, goỳun hem tilki derileri ỳaly zatlardan ybarat bolupdyr.
 

“Kümmetkowus şäheristany 40 göterim dürli klim we palas hem 46 göterim keçe önümleri bilen, welaỳatyñ iñ ähmiỳetli el senagaty önümleriñ merkezi diỳlip hasaplanỳar”.
 

	Senagatyñ hili
	Fabrikleriñ sany
	Dokmaçylaryñ sany
	Bir ỳyllyk önüm (kw\m)

	Kilim, palas
	18,100
	27,100
	79,500

	Keçe
	22,200
	44,400
	119,300

         * Türkmen zenanlary keçe basỳarlar.
� bir türkmen aỳdymy .


�.  Käsra,iỳan H. vä Ärşi Z., “ Torkmänha-ỳe Iran”,( albom), enteşarat-e “ sekke”, Tehran- ???


۸۲. کـسـرا ئـیا ن نصرا للّـه و عـرشی زیبا، " ترکـمـن ها ی ا یــرا ن"، (آ لبوم )، ا نتـشـا را ت " سـکـّه"، تـهـرا ن -  ؟ 


�. Şol ỳerde.


�. Türkmen sesi, “ Müñ bir ỳaşan ‘ guşdyrnakdyr’ , ‘ gülli göl’, ”, No : 5 (80), may, Aşgabat – 1998 ỳy.,4 sah.


�. Şol ỳerde.


�.Goli Eminolla, “ Seỳri där tarih-e siỳasi ejtema,yi-ỳe torkmänha-ỳe Iran”,  ?


86. گلـی ا مـیـن ا لـلّه، " سـیری د ر تـا ریخ سـیا سی ا جـتما عـی تـرکمـنـها ی ا یـرا ن"، ؟؟؟


�. Гундогдыев О, « Прошлое туркмен.»,  Москова – 1998 г. стр. 607 - 615 


�. Türkmen sesi, No : 8 ( 83), 2 , “ dowamat – dowamatdyr ”, awgust, Aşgabat – 1998 ỳỳy.,  


�. Türkmen sesi , No : 5 ( 80 ), maỳ, Aşgabat – 1998 ỳy., 4 sah.


�. Asly Türkmensähranyñ  Hojanepes etrabyndan bolan Aşgabatly halyçy zenan Amanbibi ( Mawşa ) Körüñ dilinden ỳazylyp alyndy. Aşgabat  – 1999 ỳ.


�. Türkmen sesi , No : 8 ( 83),/ görk.iş/, 4 sah.


           �. Şol ỳerde.


�. Şol ỳerde.


�. Tehran taimes, şomare-ỳe 1244 , žo,en-e sal-e 1990 m., - Tehran .


۹۴. تـهـرا ن تـا یـمـز، شــمـا ره ۱۲۴۴ ، ژوئــن ســا ل ۱۹۹۰ / م. – تــهــرا ن .


�. Türkmen sesi, No : 5 ( 80), / görk. Iş./,


�. Türkmen sesi , No : 5 ( 83) , /görk.iş./.


�. Amanbib Körüñ dilinden ỳazylyp alynan bentler .


�. Jeografiỳa-ỳe ostan-e Golestan, / görk. Iş./, säf. 67


۹۸. جـغـرا فـیـا ی ا سـتا ن گلـسـتـا ن، / گورکزیلن ا یـش/، ص. ۶۷


�. Şol ỳerde .


�. Androse P. A., “ Hane-ỳe sefid-e Horasan : çadorha-ỳe nämädi-ỳe ỳomutha vä goklanha- ỳe Iran ”, jel-de 11,  Tehran – 1973 m., säfhat-e 93 – 99


۱۰۰. آ نـدوز پ . آ. " خـا نه سـفید خـرا سـا ن : چـا د رهـا ی نـمـدی یـمـو تـهـا و گـوگلا نـهـا ی ا یــرا ن"، جـلـد ۱۱، تهرا ن- ۱۹۷۳/ م.، ص. ص. ۹۳ – ۹۹ 


�. Tуманщвич У. ,  « Туркменистфн и туркмени » , материалие к изучений по истории , Ашхабад -  1926 г. 67 стр. 


�. Jeografiỳa-ỳe ostan-e Golestan, / görk. Iş./, säf. 69





